
 SEQ CHAPTER \h \r 1Da Hatibron foe da Lam
Tekst: Openbaring 6Da lam opo dem fosi siksi stampoe
  1. En mi ben si di da Lam ben opo wan foe dem stampoe, en leki da bari foe dondroe, mi ben jere wan foe dem fo libisani taki: Kom loekoe.

  2. En mi ben si, en loekoe, wan weti asi, en da soema disi ben sidon na hem tapoe ben abi wan bo, en dem ben gi hem wan kroon, en a ben go na fesi, en a ben wini, en a ben go foe wini.

Di foe toe stampoe
  3. En di A ben opo di foe toe stampoe, mi ben jere di foe toe libisani taki: Kom loekoe.

  4. En wan tra asi ben komopo, disi ben redi; en dem ben gi krakti na da soema disi sidon na hem tapoe foe poeroe vrede komopo foe grontapoe, en foe wan sa kiri trawan; en dem ben gi hem wan bigi howroe.

Di foe drie stampoe
  5. En di A ben opo di foe drie stampoe, mi ben jere di foe drie libisani taki: Kom loekoe. En mi ben loekoe, en loekoe, wan blaka asi; en da soema disi ben sidon na hem tapoe ben abi wan wegi-schaal na ini hem anoe.

  6. En mi ben jere wan stem na mindri foe dem fo libisani taki: Wan kan tarwe foe wan pisi moni, en drie kan gerst foe wan pisi moni, en loekoe boen dati joe no pori da olie nanga da wini.

Di foe fo stampoe
  7. En di A ben opo di foe fo stampoe, mi ben jere da stem foe di foe fo libisani taki: Kom loekoe.

  8. En mi ben loekoe, en loekoe, wan asi di pikinso moro no abi kloroe, en da nem foe da soema disi ben sidon na hem tapoe ben de Dede, en dedekondre ben waka na hem baka. En dem ben kisi krakti abra di foe fo pisi foe grontapoe, foe kiri nanga howroe, nanga angribere, nanga dede, nanga dem meti foe grontapoe.

Di foe feifi stampoe
  9. En di A ben opo di foe feifi stampoe, na ondro da altari, mi ben si dem sieli foe dem soema disi dem ben kiri foe da woortoe foe Gado ede, en foe da getuigi disi dem ben gi;

  10. En dem ben bari krei nanga wan tranga stem taki: O langa, O Masra, santa en troe, Joe no sa kroetoe en revensi wi broedoe na tapoe dem soema disi libi na grontapoe?

  11. En dem ben gi ibriwan foe dem weti krosi; en dem ben taki gi dem dati dem moesoe rostoe pikinso ete, te leki dem soema sa kaba foe kiri dem tra dinari nanga dem brada toe so leki dem ben kiri dem.

Di foe siksi stampoe
  12. En mi ben loekoe di A ben opo di foe siksi stampoe, en loekoe, wan bigi aardbeifi ben kom, en da zon ben kom blaka leki wan saka meki foe wiwiri, en da moen ben kom leki broedoe;

  13. En dem stari foe hemel ben fadon na grontapoe leki wan figabon trowe hem figa fosi da juisti tem te wan makti winti seki hem.

  14. En hemel ben gowe leki wan boekrol disi dem ben lolo tapoe, en ibri bergi nanga eilanti ben bewegi komopo foe hem presi.

  15. En dem kownoe foe grontapoe nanga dem bigi man nanga dem goedoeman nanga dem fosi kapten nanga dem makti man nanga ibri slafoe nanga ibri fri man ben lon go kibri demsrefi na ini dem bergi-olo en na mindri foe dem ston foe dem bergi;

  16. En dem ben krei na dem bergi nanga dem ston taki: Fadon na wi tapoe, en kibri wi foe da fesi foe Hem disi sidon na da kownoe-stoeroe, en foe da faja-hatibron foe da Lam;

  17. Bikasi da bigi dei foe Hem faja hatibron ben kom, en soema kan tanapoe?
I. 
Lobiwan, disi de san wi kari da bigin foe da tem foe bigi trobi.  Wi kan si da srefi tori na ini Mt. 24:1-16  1. En Jezus ben komopo, en A ben libi da tempel; en Hem discipel ben kom na Hem foe sori Hem dem gebouw foe da tempel.  2. En Jezus ben taki gi dem taki: Oen no si ala dem sani disi? Troe troe Mi taki gi oen taki: No wan ston sa tan tapoe wan trawan, ma dem sa trowe dem alamala na gron.  3. En di A ben sidon tapoe da Olijfbergi, dem discipel ben kom na Hem, dem wawan, en dem ben aksi taki: Taigi wi, sortoe tem dem sani disi sa pasa? En sortoe marki sa de te Joe sa kom baka, en te grontapoe sa kaba?  4. En Jezus ben piki dem taki: Loekoe boen dati no wan soema sa kori oen.  5. Bikasi foeroe soema sa kom na ini Mi nem, en dem sa taki: Mi de da Kristus; en dem sa kori foeroe soema.  6. En oen sa jere foe feti nanga tak'taki foe feti; oen no moesoe broko hede, bikasi ala dem sani disi moesoe pasa so, ma da kaba no de ete.  7. Bikasi wan folkoe sa opo feti agensi tra folkoe, en wan kownoekondre agensi tra kownoekondre; en angritem sa kom, nanga pesti-siki, nanga aardbeifi na difrenti presi.  8. Ala dem sani disi de da bigin foe pina.  9. Dan dem sa gi oen abra foe soema sa fon oen, en dem sa kiri oen: en dem no sa lobi oen kwet'kweti na ini ala natie bikasi foe Mi nem ede.  10. En dan foeroe soema sa dribi gowe, en wan sa tori trawan, en dem no sa lobi makandra.  11. En foeroe falsi profeti sa opo demsrefi, en dem sa kori foeroe soema.  12. En bikasi sondoe sa de so foeroe, da lobi foe foeroe soema sa kom kowroe.  13. Ma da soema disi sa tan te leki da kaba, hem sa kisi verloesoe.  14. En dem sa preiki da boen njoensoe disi foe da kownoekondre gi heri grontapoe leki wan getuigi gi ala natie, en dan da kaba sa kom.  15. Foe dat'ede te oen si da takroe pori disi Daniël da profeti ben taki abra hem, en disi tanapoe na da santa presi (da soema disi de leisi, meki hem froestan:)  16. Dan meki dem soema disi de na ini Judea lon go kibri na ini dem bergi.
II. 
Soema na da fosi man na tapoe da weti asi?

A. 
Som soema denki dati a de Kristus Jezus, disi sa kom wini

1. 
A de tapoe wan weti asi

2. 
A sa wini

B. 
Ma lobiwan, a weri da kroon foe stephanos,

1. 
Disi de wan kroon joesrefi moesoe wini

2. 
A no abi wan diadem - wan kroon foe da leti foe regeri

3. 
Moro fara, soema moesoe gi hem dati - ma Kristus Jezus abi hem kaba

C. 
A abi wan bo - foe wini

1. 
Ma a no abi peiri - so dem denki dati fosi a wini nanga politiek

D. 
Wi si toe dati Masra Jezus taki dati antikristus sa kom, en a sa kori foeroe soema

III. 
San kom na baka da fosi asi, disi loekoe leki a sa tjari vrede kom?

A. 
Feti nanga oorlog kom

B. 
Omeni broedoe sa fadon

C. 
Disi wi si toe na ini da preek foe Masra Jezus

IV. 
Di foe drie asi - angritem

A. 
Wi si wan wegi-schaal - njanjan no de nofo

B. 
Wi si dati dem kan bai 1/8 foe da normaal njanjan nomo

C. 
Tokoe dem sa abi dem goedoeman sani nofo ete, en dem sa kibri dem, ma soso goedoeman kan bai dem

V. 
Dan wi si dede kom

A. 
Doro feti

B. 
Doro angritem

C. 
Doro dem meti - kande dem krasi meti.  Ma ook toe doro alata & siki, enz.

VI. 
Meki wi si fa antikristus sa wroko:

A. 
II Tess. 2:3-12  3. No gi iniwan soema pasi foe kori oen na iniwan fasi; bikasi da dei dati no sa kom te leki dem sa dribi gowe fosi, en dati da mansoema foe sondoe sa kom na krin, da manpikin foe pori;  4. Hem disi feti en a opo hemsrefi moro hei leki alasani disi dem kari Gado efoe wan sani foe aanbegi, so dati leki Gado, a sidon na ini da tempel foe Gado, en a sori hemsrefi leki a de Gado.  5. Oen no membre dati di mi ben de na oen mindri ete, mi ben taigi oen abra dem sani disi kaba?  6. En now oen sabi san hori hem baka, so dati dem sa kom si hem na da juisti tem foe hem.   7. Bikasi da kibri-tori foe sondoe wroko kaba; nomo da soema disi hori hem baka sa go doro te leki dem poeroe hem foe da pasi.  8. En dan dem sa si da Takroe soema disi Masra sa njan nanga da blo foe Hem mofo, en A sa figi hem poeroe doro da brinki foe Hem te A sa kom;  9. Hem disi sa kom nanga da wroko foe Satan nanga ala krakti nanga marki nanga bedriegi wondroewroko,  10. En nanga ala kori-fasi sondro gerechtigheid na ini dem soema disi go lasi, bikasi dem no ben teki da lobi foe da waarheid so dati dem ben kan kisi verloesoe.  11. En foe dat'ede, Gado sa seni wan tranga kori gi dem, so dati dem sa bribi wan lei.  12. So dati dem alamala moesoe lasi disi no ben bribi da waarheid, ma dem ben abi prisiri na ini sani disi no de opregti.
B. 
Antikristus sa kori dem soema disi no de bribiwan.  Gado srefi sa opo dem ai foe dem bribiwan so dati dem sa sabi soema na antikristus, ma dem lasiwan sa waka na baka antikristus srefi

1. 
A sa sori hemsrefi leki Gado

2. 
A sa opo hemsrefi na ini da tempel foe Gado srefi.  Disi de da pori sani disi Masra Jezus ben taki abra

3. 
Openbaring 13:  1. En mi ben tanapoe na da santi foe da zee, en mi ben si wan meti komopo foe da zee disi ben abi sebi hede nanga tien toetoe, en tien kroon ben de na tapoe dem toetoe foe hem, en dem nem foe Gado-kosi ben de na tapoe dem hede foe hem.  2. En da meti disi mi ben si ben de leki wan tigri, en hem foetoe ben gersi dem foetoe foe wan beer, en hem mofo ben de leki da mofo foe wan leeuw, en da draak ben gi hem krakti, hem kownoe-stoeroe, nanga bigi makti  na hem.  3. En mi ben si wan foe hem hede leki a ben kisi mankeri foe a moesoe dede; en hem mankeri disi ben moesoe meki hem dede ben kom boen baka, en heri grontapoe ben verwondroe abra da meti.  4. En dem ben aanbegi da draak disi ben gi krakti na da meti, en dem ben aanbegi da meti taki: Soema de leki da meti? En soema kan feti agensi hem?  5. En a ben kisi wan mofo disi ben taki bigi sani en a ben kosi Gado, en a ben kisi krakti foe go doro fo tenti na toe moen langa.  6. En a ben opo hem mofo foe kosi agensi Gado, foe kosi Hem nem nanga Hem tabernakel nanga dem soema disi libi na ini hemel.  7. En a ben kisi krakti foe feti agensi dem santawan, en foe wini dem, en a ben kisi krakti na tapoe ala famiri nanga tongo nanga natie.  8. En ala dem soema disi ben libi na grontapoe sa aanbegi hem, dem disi dem nem no de skrifi na ini da boekoe foe libi foe da Lam disi ben slakti sinsi da fondamenti foe grontapoe.  9. Efoe iniwan soema abi jesi foe jere, meki hem jere.  10. Da soema disi de tjari soema go na ini katibo sa go na ini katibo; hem disi de kiri nanga wan howroe, dem moesoe kiri hem nanga wan howroe. Dja de da pasensi nanga da bribi foe dem santawan.  11. En mi ben si wan tra meti komopo foe da gron, en a ben abi toe toetoe leki wan lam, en a ben taki leki wan draak.  12. En a ben wroko nanga da heri krakti foe da fosi meti na hem fesi, en a ben meki grontapoe nanga dem soema disi ben libi drape aanbegi da fosi meti, disi hem mankeri foe dede ben kom boen baka.  13. En a ben doe bigi wondroewroko, so dati a ben meki faja saka komopo foe hemel kom na tapoe grontapoe na fesi foe libisoema.  14. En a ben kori dem soema disi ben libi na grontapoe nanga dem wondroewroko dati, disi a ben abi krakti foe doe na fesi foe da meti; en a ben taki gi dem soema disi ben libi na grontapoe dati dem moesoe meki wan popki foe da meti disi ben abi da mankeri doro wan howroe en a ben tan na libi.  15. En a ben abi krakti foe gi libi na da popki foe da meti, dati da popki foe da meti moesoe taki, en a sa meki dati ala soema disi no sa aanbegi da meti moesoe dede.  16. En a ben meki dem alamala, pikinwan nanga bigiwan, goedoeman nanga potiman, friman nanga slafoe foe kisi wan marki na dem leti anoe efoe na dem fesi-hede;  17. En dati no wan soema ben kan bai efoe seri efoe a no ben abi da marki efoe da nem foe da meti, efoe da nomroe foe hem nem.  18. Djaso sabi de. Meki da soema nanga froestan teri da nomroe foe da meti, bikasi a de da nomroe foe wan libisoema; en hem nomroe de siksi hondro nanga siksi tenti na siksi.
C. 
Now da tori kom pikinso moro krin.  Antikristus sa komopo foe da zee - waarschijnlijk foe dem Romeini soema lontoe da Middellandse zee.  A sa bigin nanga politiek.  A sa abi 10 natie, en a sa wini 3 foe dem, ma dem trawan a wini nanga politiek.  A sa meki wan akkorderi nanga dem Djoe ma a sa broko hem na mindri foe dem 7 jari, en a sa kom na ini da tempel, en seti hemsrefi leki Gado drape..  Daniel 7:23-27  23. So a ben taki: Di foe fo meti sa de di foe fo kownoekondre na tapoe grontapoe, disi sa de tra fasi foe ala kownoekondre, en a sa njan heri grontapoe, en a sa trapoe hem na ondro, en a sa broko hem na pisi.  24. En dem tien toetoe foe da kownoekondre disi de tien kownoe disi sa opo; en wan trawan sa opo baka dem; en a sa de difrenti foe da fosiwan, en a sa broko drie kownoe saka.  25. En a sa taki bigi woortoe agensi da Moro Hei Wan, en a sa meki dem santawan foe da Moro Hei Wan kom weri, en foe denki foe kenki dem tem nanga dem wet; en dem sa fadon na ini hem anoe te leki wan tem nanga dem tem nanga wan pisi foe tem.  26. Ma da kroetoe sa seti, en dem sa poeroe hem kownoe-wroko, foe njan hem en figi hem poeroe te da kaba.  27. En A sa gi da kownoekondre nanga da kownoe-wroko, nanga da bigi foe da kownoekondre na ondro hemel na da pipel foe dem santawan foe da Moro Hei Wan, disi Hem kownoekondre de foe teego, en ala basi sa dini Hem en gi jesi na Hem.   9:27. En a sa seti da akkorderi faste nanga foeroe soema foe wan wiki langa; en na da mindri foe da wiki, a sa meki da ofrandi nanga da switi smeri ofrandi kaba, en a sa pori hem nanga da bradi frei foe wan fisti sani te leki da kaba, en dem sa kanti da sani disi ben seti faste na tapoe da pori sani.
VII. 
Now wi si dem sieli foe dem soema disi antikristus ben kiri kaba

A. 
Dem aksi foe revensi (da tem foe gnade pasa kaba)

B. 
Dem gi dem krosi - kande Gado ben gi dem wan sortoe voorlopig skin

C. 
A taigi dem dati da nomroe foe dem martelaar no de volmaakt ete, en dem moesoe hori pikinso pasensi; moro moesoe dede

VIII. 
Dan wan bigi aardbeifi ben kom - moro bigi leki wi ben si sinsi da bigin foe grontapoe

A. 
A sa bewegi dem bergi nanga dem eilanti

B. 
Ala dem soema disi no drai dem libi sa frede

C. 
Ma dem sa begi verkeerti

1. 
Dem begi na dem bergi nanga dem ston foe tapoe dem

2. 
Dem frede da Lam, ma dem no wani aanbegi Hem efoe aksi pardon

IX. 
Lobiwan, disi de da bigin foe bigi trobi

A. 
Dem sani disi ben komopo foe hemel.  Dem no ben komopo foe libisoema fosi

1. 
Gado ben drai hem baka gi libisoema, en A ben gi didibri wan kans foe sori fa a kan tiri grontapoe

2. 
Gado sabi alasani na fesi, en A taigi wi san didibri srefi sa doe

3. 
Wi si dati antikristus sa kori da moro hipi soema na grontapoe

B. 
Wi no ben si da tem foe bigi trobi kom ete, ma dan wi no si da tem foe gnade moro

1. 
A no sa de wan switi tem - tokoe a kom saf’safri so dati foeroe soema sa drai dem libi - en foe troe, wi sa si dati moro soema drai libi na da tem dati leki iniwan tra tem

2. 
Jezus ben kom leki wan Lam, ma now wi sa si Hem leki wan leeuw

3. 
A sa krini alasani - a no sa kom leki wan internist nanga dresi moro, ma leki wan chiruug foe koti ala takroedoe poeroe

C. 
Now da tem foe gnade de

1. 
Meki wi drai kom na Jezus fosi a lati kaba

2. 
Meki wi tjari da boen njoensoe gi trawan; meki dem drai, efoe meki dem jere so dati efoe Jezus sa kom, dem sa sabi san sa pasa


